ՏԵՂԵԿԱՆՔ

	«Հայաստանի Հանրապետության  Գեղարքունիքի մարզի Նորատուսի գյուղական համայնքի վարչական տարածքում գտնվող, պետական սեփականություն համարվող անշարժ գույքի մասնավորեցումից ստացված միջոցների տնօրինման ծրագրին հավանություն տալու մասին» ՀՀ կառավարության որոշման նախագծի ընդունման հիմնավորման


	1.
	Անհրաժեշտությունը

	
	«Տեղական ինքնակառավարման մասին» ՀՀ օրենքի 57-րդ հոդվածի 6-րդ կետի և ՀՀ կառավարության 2006 թվականի հուլիսի 27-ի N1098-Ն որոշմամբ հաստատված կարգի 7-րդ կետի պահանջների կատարում:

	2.
	Ընթացիկ վիճակը և խնդիրները

	
	ՀՀ կառավարության 2010 թվականի դեկտեմբերի 2-ի N1571-Ն որոշման համաձայն՝ ՀՀ Գեղարքունիքի մարզի Նորատուսի գյուղական համայնքի վարչական սահմաններում գտնվող, պետական սեփականություն համարվող «Ռադիո» փակ բաժնետիրական ընկերության բաժնետոմսերն ուղղակի վաճառքի հետևանքով Նորատուսի  գյուղական  համայնքի ֆոնդային բյուջե մուտքագրվել է 30849.3 հազ. դրամ: Համաձայն ՀՀ կառավարության 2006 թվականի հուլիսի 27-ի N1098-Ն որոշմամբ հաստատված կարգի՝ Նորատուսի համայնքի ավագանին քննարկել և հավանություն է տվել համայնքի ղեկավարի ներկայացրած երկու ծրագրերին, ուղղված Պ. Սևակի  փողոցի հիմնանորոգման և համայնքի  գլխավոր  հատակագծի  մշակման աշխատանքների  իրականացմանը: Ծրագրերը հավանության են արժանացել նաև ՀՀ Գեղարքունիքի մարզպետի կողմից, և սահմանված կարգով ներկայացվել ՀՀ տարածքային կառավարման նախարարություն: 

	3.
	Տվյալ բնագավառում իրականացվող քաղաքականությունը

	
	Համաձայն «Տեղական ինքնկառավարման մասին» ՀՀ օրենքի 57-րդ հոդվածի՝ «Համայնքի բյուջեի դեֆիցիտի ֆինանսավորման աղբյուրներ են համարվում նաև իրավաբանական անձանց կանոնադրական կապիտալում պետական մասնակցության, պետական սեփականություն համարվող անշարժ գույքի (բացառությամբ հողերի), այդ թվում` անավարտ շինարարության օբյեկտների մասնավորեցումից և օտարումից ստացված միջոցները, որոնք ուղղվում են Հայաստանի Հանրապետության մարզերում գտնվող համապատասխան համայնքի ֆոնդային բյուջե` տեղական ինքնակառավարման մարմիններին օրենքով վերապահված պարտադիր լիազորությունների ֆինանսավորմանը` այդ համայնքի վարչական տարածքում գտնվող անշարժ գույքի, իրավաբանական անձանց կանոնադրական կապիտալում պետական մասնակցության մասնավորեցումից և օտարումից ստացվող մուտքերի 30 տոկոսի չափով: Ընդ որում, համապատասխան տեղական ինքնակառավարման մարմիններն այդ միջոցները կարող են ուղղել բացառապես Հայաստանի Հանրապետության կառավարության սահմանած կարգով` Հայաստանի Հանրապետության կառավարության հետ համաձայնեցված ծրագրերի ֆինանսավորմանը:
ՀՀ կառավարության 2006 թվականի հուլիսի 27-ի N1098-Ն որոշմամբ հաստատված կարգով կարգավորվում է Հայաստանի Հանրապետության համայնքների վարչական տարածքում գտնվող` պետական սեփականություն համարվող անշարժ գույքի (բացառությամբ հողերի), այդ թվում` անավարտ շինարարության օբյեկտների, ինչպես նաև իրավաբանական անձանց կանոնադրական կապիտալում պետական մասնակցության մասնավորեցումից ստացվող մուտքերի` 30 տոկոս կազմող ֆինանսական միջոցների տնօրինման գործընթացը:

	4.
	Կարգավորման նպատակը և բնույթը

	
	ՀՀ կառավարության 2006 թվականի հուլիսի 27-ի N1098-Ն որոշմամբ հաստատված կարգին համապատասխան՝ մշակվել է պետական սեփականություն համարվող անշարժ գույքի մասնավորեցումից ստացված միջոցների տնօրինման ծրագրին հավանություն տալու մասին» ՀՀ կառավարության որոշման համապատասխան նախագիծ:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման նախարարություն, ՀՀ Գեղարքունիքի մարզպետարան:

	6.
	Ակնկալվող արդյունք

	
	ՀՀ կառավարության որոշման ընդունումից հետո Նորատուսի գյուղական համայնքում կֆինանսավորվեն համայնքի ավագանու կողմից հաստատված երկու ծրագրեր, որոնց արդյունքում կհիմնանորոգվի Պ. Սևակի  փողոցը, ինչպես նաև կմշակվի համայնքի  գլխավոր  հատակագիծը:

	7.
	Այլ տեղեկություններ (եթե այդպիսիք առկա են)

	
	-


